
 
 
 

Kangerluk tusaamasaq uunartoq 
 

Kangerluk tusaamasaq uunartoq 
ilitsorigamali tusalernartoq 
timaani qivittut angallattut 

akornutissaqaratik ilimmartut 
tamassalu eqaluk mianernaveqisoq 

sallukujuusakasiinersoq 
 

Ilallugit ersinavissortut 
inorujussuit takutittartut 

tuneq anginermit tupinnartoq 
iseraq tukimut uisorersartoq 

ila nalusavut qanoq amerlatigisut 
sarsakataasimasarnersut 

 
Utoqqamut kiisa noqarnartoq 
pulagaluttuaqalugu uunartoq 

sumiippat tamakku qimerlullit? 
tuneq inoruseq iseraq eqqillit? 
asu soqutiginagit pulaleqisunga 

naak takusassara?Ha Ha Ha! 
 

Pakatsisagaananga taamaattoq 
nipisiorfigigujara uunartoq 
siorsualaarmat isersarneq 

qatittuarpalaarlunilu qaartarneq 
ilallugit tusaruminarujoq erinaq 

tulleerpalaarami ippernaq 
 

Pavanngalu kuussuaq nillermat 
imanngasippalaamik qatituullarmat 

ilaarlunga soorlu tusarnaartut 
ivikkat sanimut isigilernartut 

noqinneq sapilersutut siorsulasaraat 
tinnersalaarlugit orpikkat 

 
Aqisseq ivalluni naalaartoq 

sunut takusanut ilagitinnarpoq 
ujaqqat sumi akeqarnersut 

isumaliutigigaluarnarput 
naninngilakka ilagulli qiimaginnaqaaq 

pissaqaruttami naammassaaq 
 

Kingornagut taava sininnarmat 
iterpunga seqineq nuilillarmat 
qimappakka kiisa nuannersut 
qamanilu nipit ima suaalerput 

qujanaq takugiga alutornaveqisoq 
assiliarsuaq uunartoq 

 
Erinaa: Vi gå over daggstaenkta baerg 

